
CONCELLO DE REDONDELA

ACTA DO CONSELLO PARROQUIAL DO VISO
XUNTANZA ORDINARIA 10 DE ABRIL DE 2014

ORDE DO DIA
1.-  Aprobacion acta anteriores.
2.- Orzamentos participativos 2013/2014.
3.-  Obras realizadas e obras por realizar.
4.- Sinais de ceda 6 paso ou stop na saida do Escre  do e outras.
5.- Muro caido en Soutoxuste.
6.- Humidades da casa da cultura.
7.- Parque infantil Soutoxuste.
8.- Varios.

No antigo Preescolar do Viso, sendo as vinte horas e trinta e cinco minutos, do
dia dez de abril de dous mil catorce, previa convocatoria, reunironse os/as
seguintes integrantes:

- Fernando Covelo Rodriguez, representante do PS de G — PSOE

- Adelina Coufago Lara, representante do PP

- Anxo Lusquifios Lopez, representante do BNG

- José Bernardo Crespo Abal, representante de AER

- Manuel Freire Collazo, representante das asociacions vecifiais

- Maria Jose Acevedo Santoro, representante das asociacions vecifiais

- Pilar Bouzas Novas, representante das asociacions veciiais

- Soledad Vidal Dasilva, representante das asociacions vecifiais

- Xosé Covelo Miguez, representante das asociacions culturais

- Xosé Costas Carrera, representante das asociacions culturais

- Josefa Rivas Iglesias (en substitucion de Manuel Costas Pérez) ,
representante das asociacions deportivas

- Alberto Couinago Castellano, representante das comunidades de augas

- Fernando Veiga Estévez, representante comunidade de montes incorporase o
Consello as 21:00 horas.

Todos/as eles/as baixo a Presidencia, por delegacion do Sr. Alcalde, de JESUS
CRESPO LOPEZ, e asistidos/as de min, Miguel Angel Miguez Novelle, coa
finalidade de celebrar a xuntanza do Consello Parroquial do Viso convocada
para o dia de hoxe.

Pola Presidencia, declarouse aberta a sesion, pasandose a tratar a Orde do
Dia.

1.-  Aprobaciéon da actas anteriores

Sométese a votacion a acta do Consello Parroquial extraordinario de data
25.09.2013.

Sométese a votacién a acta do Consello Parroquial de data 28.08.2013.,
indicandose por parte de Anxo Lusquifios LOpez a seguinte correccion na suas
intervencion citada no punto 12, paragrafo segundo:

Onde dicia: "Anxo Lusquifios Lopez di que esa composicion é de hai mais de
corenta anos...”, debe dicir: ".Anxo Lusquifios LOpez di que esa posicion é de
hai mais de corenta anos..."

Indicandose por parte de Xosé Covelo Miguez as seguintes correccions nas
suas intervencions:

No paragrafo 4° do punto 1 onde di “Xosé Covelo Miguez di que esta solicitude
xa se acordara no Consello anterior”, debe dicir, “Xosé Covelo Miguez di que
esta solicitude xa se acordara no Consello anterior e mesmo o presidente deste
foro estaba totalmente de acordo, animando a solicitar esa comparecencia.
Non entende a incongruencia declarada co comentario realizado”.

No paragrafo 2° do punto 6 onde di “Xosé Covelo Miguez di que no ano 1982
houbo unha clasificacion dos montes e a zona do campo non figura como titular
a Comunidade de Montes”, debe dicir, “Xosé Covelo Miguez di que no ano
1980 houbo unha clasificacion dos montes e a zona do campo non figura como
titular a Comunidade de Montes”.

No paragrafo 2° do punto 12 onde di “Xosé Covelo Miguez di que haberia que
recortar un pouco o valado onde esta a marquesifia para favorecer a entrada
no torreiro de Saramagoso de vehiculos de gran tamafo”, debe dicir , “Xosé
Covelo Miguez di que haberia que recortar un pouco o valado onde esti a
marquesifia para favorecer a entrada no torreiro de Saramagoso de vehiculos
de gran tamafio. Comenta que esta é unha peticion da representante da
vecifial de Saramagoso que traslada ao consello pois ela non se atopa
presente”.

Realizadas as correccions indicadas aprébase as actas coa maioria das/os
membros presentes.

2.-  Orzamento participativos 2013-2014.

O Presidente informa que os traballos relativos os orzamentos participativos do
ano 2013 quedaron rematados segundo o prometido coa excepcién de un
poste mal instalado por parte da informacion que se lle deu a empresa que
realizou a obra.

Xosé Covelo Miguez di que quedou sen rematar o tramo final.

Pilar Bouzas Novas recorda que queda por cambiar de sitio un dos paneis
informativos colocados en Soutoxuste.

O Presidente recorda que para o ano 2014 o porcentaxe dos orzamentos
participativos volve a ser do 1% como no exercicio anterior.

José Bernardo Crespo Abal rectifica o dito polo presidente indicando que ese
porcentaxe para este ano sera inferior o 1% (aportando os presentes copias de
un documento explicativo redactado polo grupo politico AER da modificacion da
base 822 das bases de Execuciéon) o non incluirse para ese calculo as
subvencions de capital o que supora uns 19.000 euros menos a repartir nas
parroquias.

O Presidente reclama os asistentes empecen a recoller iniciativas de cara os
orzamentos participativos do ano 2014, cita por exemplo os traballos de
asfaltado do camifio situado na parte traseira do bar Madis en direccion casa
cultural.

Adelina Coufiago Lara tamén recorda a posibilidade de estender dito asfaltado
(xa comentado o ano anterior) ata o camifio baixada da Peneda.

Soledad Vidal Dasilva propon reformar unha esquina do acceso o torreiro de
festas situado na baixa da Peneda asi como os arranxos dos camifios da zona
da casa cultural. Tamén se reclama a limpeza destes mesmos camifos.

O Presidente di que se acercara co Concelleiro de Vias e obras para estudar
as necesidades de esa zona.

Fernando Veiga Estevez recorda a falta de enganche de varias farolas da obra
dos Participativos 2013 na estrada da Nogueirifia, tema xa falado co concelleiro
de Obras publicas Candido Vilaboa.

3.- Obras realizadas e obras por realizar

O Presidente di que a obra do muro da Nogueira estase tramitando no serv. de
contratacion do Concello, quedando pendente de realizar unha vez se
adxudique a obra. Tamén recorda que o sumidoiro de Saramagoso tamén se
esta tramitando no servizo de contratacion.

O Presidente pide opinidns sobre a idea de desmontar o lavadoiro que se atopa
xunto o transformador o lado da Igrexa debido o seu mal estado, e reparar o
outro lavadoiro que se atopa mais abaixo.

Adelina Couflago Lara solicita que se conserve o tellado do lavadoiro a
desmontar e se coloque no que se vai reparar.

Fernando Covelo Rodriguez pregunta si hai proxecto da obra de sumidoiro en
Cadaval

O Presidente informa que se estan buscando solucions & saida para dito
sumidoiro e se estan estudando varias opcions.

Fernando Covelo Rodriguez di que o sumidoiro de Soutoxuste non esta
rematado, que hai problemas cos enganches, e que ningun vecifio fixo o
enganche.

Pilar Bouzas Novas di o respecto que xa realizaron varias reunions entre os
vecifios da zona polos problemas de desefio de dito sumidoiro

Xosé Covelo Miguez tamén pregunta polo sumidoiro da Nogueira, contestando
o presidente que ese tema encontrase en estudio por parte da Concelleria de
Medio ambiente.

Fernando Veiga Estévez recorda os problemas do sumidoiro o lado das obras
do Ave, xa informadas o Concelleiro de Obras publicas.

4.- Sinais de ceda 6 paso ou stop na saida do Escre  do e outras.

O Presidente informa que se lle comunicou o Concelleiro de Infraestruturas e
interior (Arturo Gonzalez) a necesidade destas sinais, estando pendentes do
preceptivo informe da policia local. Unha vez que por parte da policia local se
indique a necesidade desta sinais procederase a colocalas.

5.- Muro caido en Soutoxuste.

O Presidente informa que a obra do muro asi como o asfaltado desa estrada
esta pendente de finalizar cando se realice por parte do vecifios as obras de
enganche o sumidoiro.

Fernando Covelo Rodriguez di que estas obras por parte dos vecifios
tardaranse en realizar, porque os problemas de ditos enganches tardaran en
solucionarse, pero o0 muro segue sendo un perigo.

Xosé Covelo Miguez pide que deberia valorarse o perigo do muro, por si é
pertinente solucionalo antes de esperar a que 0s vecifilos realicen o0s
enganches.

6.- Humanidades na casa da cultura

O Presidente informa que faltan por colocar as gomas de duas véntanas,
estando o resto revisadas; unha vez se remate a reparacion das véntanas se
pensa impermeabilizar a fachada sur do centro cultural, que é a que da mais
problemas.

Xosé Covelo Miguez pregunta cando se van a realizar os traballos de
impermeabilizacion e si estes traballos garantiran a eliminacion das humidades.

Manuel Freire Collazo di que se debe esixir que a empresa que realice esta
obra debe dar garantias de este traballo.

7.- Parque infantil Soutoxuste.

O Presidente di que a renovacion deste parque esta pendente de realizar
dentro de este exercicio.

Manuel Freire Collazo pregunta cando se instalara, que se concreten datas.
M2 Jose Acevedo pide que se realice a instalacion antes do inverno.
8.-  Varios

Fernando Covelo Rodriguez pregunta que xestions se realizaron para
incorporar a pista de futbito da Gandara o Inventario municipal.

O Presidente informa que se realizaron consultas a través da empresa que
realizar serv. Catastral no Concello, pero indicaron que non se cofiece a
titularidade da pista de futbito.

Xosé Covelo Miguez di que en Catastro debe figurar un titular da pista de
futbito.

Anxo Lusquifios Lépez recorda de todas formas si se poderia colocar unha
rede proteccidén na pista de futbito. Tamén pregunta si queda a posibilidade de
recuperacion de ceéspede retirado do campo futbol de Santa Marifia,
recordando que na prensa se lee que parte do céspede retirado foi colocado
en Vilar, en Chapela e a particulares que o solicitaron.

Anxo Lusquifios Lopez segue preguntando onde se colocou ese céspede.

O Presidente recorda que estamos no Consello parroquial do Viso e iso non
corresponde o Viso, pero ainda asi que vai contestar.

O Presidente contesta que unha vez se empezou a desmontar o céspede do
campo de Sta. Marifia, se corroborou que non era recuperable. O primeiro que
solicitou dito céspede foi o Futbol club Chapela, que solicitou 3200 m2, estando
este céspede na actualidade pendente de instalar ata que rematen unhas obras
de acondicionamento, sendo transportado polo seus propios medios. O resto
gardouse en Vilar e utilizarase posiblemente para unha zona detras dos
vestiarios do campo de Santa Marifia. O céspede restante foi repartido pola

empresa que realizaba as obras, previa consulta o Concelleiro de Deportes,
estando este ultimo xa en moi mal estado.

Anxo Lusquifios Lépez indica que se debeu falar este tema en anteriores
Consellos parroquiais para ter opcion a instalalo no campo de futbito xa
mencionado en actas do ano 2012.

O Presidente di que inicialmente pensaba que dita pista era de propiedade
municipal, pero decatdndose con posterioridade que casi ningunha das pistas
de futbito do municipio constan no Inventario municipal.

Xosé Covelo Miguez acaba pedindo que se continle coa investigacion da
titularidade do campo de futbito da Gandara.

O Presidente di que se xestionou co departamento de urbanismo para que lle
aclaren a titularidade das pista de futbito e ainda non foi aclarado.

Fernando Covelo Rodriguez pregunta si se fixo algunha xestion para a
adquisiciéon de terreos para mellorar a saida do colexio de Cesantes.

O Presidente di que a Concelleira de ensino (Teresa Paris) esta realizando
xestion para adquirir terreos na parte inferior do colexio; tamén indica que se
fixeron xestiébn para que a Deputacion Provincial informe sobre outros terreos
expropiados e lindantes coa saida do colexio.

Xosé Covelo Miguez pregunta polos pasos de pebdns e sinalizacion
comprometidos pola Deputacién Provincial.

Fernando Covelo tamén pregunta pola antiga escola de Soutoxuste, para
estudar a posibilidade da sua reconstrucion para fins vecifiais. Se non fora
posible a sua reconstrucién pide que se inicie o tramite para execcion deste
terreo para outros fins.

O Presidente recorda que xa se celebraron varias reunions cos vecifios para
tratar este tema. Comentouselles os vecifios que si atopaban outro terreo ou
local, o Concello se comprometeria a axudar nos seus inicios.

Xosé Covelo Miguez di que non ve léxica que unha parroquia coma esta do
Viso se chegue a atopar con 4 centros veciiais.

Soledad Vidal Dasilva di que si este tema se leva a cabo eles serian os
seguintes en pedir un local para reunirse ou celebrar actividades.

Manuel Freire Collazo recorda a solicitude de contedores para pilas na
Nogueira e outras zonas do Viso.

O Presidente informa que por parte da Concelleria de Medio ambiente estanse
barallando distintas opcions para colocar ditos contedores.

Manuel Freire Collazo recorda que derivado da reunidon anterior que se
celebrou na casa da cultura referente o reciclaxe de aceites usados,
organizada pola empresa Urbaser, solicitouse ideas para colocar un sO
contedor de aceites usados na parroquia, acordandose por la maioria dos
asistentes como lugar ideal a zona do restaurante Casas. Indicase por parte da
maioria dos asistentes que non recibiron notificacion ou aviso algun de dita
reunion.

Manuel Freire Collazo recorda tamén que se realizou un cambio de tellado na
marquesifia da Nogueira, queixandose de que ainda asi segue tendo goteiras
e ten unha chea de buracos. Pregunta si se vai resolver este problema. Tamén
di que se lle recorde o Concelleiro de Medio ambiente o tema da poza que se
encontra ao carén dos terreos de ADIF, sendo publica. Tamén solicita a
colocacién dun espello no camifio que vai da Nogueirifia o cruce de Cadaval.

Pilar Bouzas Novas pregunta polo destino do 1% cultural que debe repercutir
na parroquia.

Xosé Covelo Miguez pregunta o respecto si se realizou unha avaliacion por
parte do Concello para zonas BIC, xa comentado en Consellos anteriores.

Fernando Veiga Estévez solicita a catalogacion da casa da cultura (antigo
preescolar do Viso) como zona BIC por ter mais de 100 anos.

Xosé Covelo Miguez informa de que levantou o asfalto no camifio de baixa da
Gandara, para que poida solucionar cantos antes; di que xa llo comunicou o
concelleiro de Obras publicas. Tamén solicita a limpeza do camifio do Turil e
gue se lle vote xabre para adecentalo.

As 22:25 horas deixa a reunion a representante das asociacions deportivas.
(Josefa Rivas Iglesias).

Xosé Covelo Miguez pregunta pola non celebraciéon de reunion do Consello
parroquial solicitada en Decembro/2013 (como indica o0 Regulamento).

O Presidente recofiece a tardanza da celebracion do Consello parroquial,
motivado pola complicacion que supuxo a realizacibn dos orzamentos
participativos a final de ano e agradece a colaboracion nos mesmos dos
distintos membros deste consello.

Xosé Covelo Miguez di que a tardanza na convocatoria do Consello repercute
negativamente na resolucién de asuntos que non tefien que realizarse como
orzamentos participativos. Elude como exemplo que esta tardanza as
informacion publicadas na prensa relacionadas coa A59 e que poden repercutir
na parroquia; debéndose nestes casos celebrar sesions extraordinarias para
tratalos en tempo e forma.

O Presidente informa os presentes da mocion presentada pola Federacion de
Asociacions de Vecifios, consumidores e usuarios San Simon de Redondela
sobre a modificacions dos consellos parroquiais e o seu regulamento, aprobada
no Pleno do 27.03.2014.

Anxo Lusquifios Lopez pregunta pola distribucion das ludotecas para semana
santa, e porgué non se inclie nas mesmas a parroquia do Viso, reiterando o
falado en anteriores consellos parroquias deste tema.

O Presidente di que este tema e competencia da Concelleira de Ensino, serv.
Sociais e igualdade (Teresa Paris), e que ela decide nas suas areas de
decision segundo o crédito orzamentario do que dispon.

José Bernardo Crespo Abal pide que se aclaren os criterios para a seleccion de
parroquias onde se celebran as ludotecas de semana santa; tamén apoia esta
peticion Anxo Lusquifios Lopez.

Solicitandose pola maioria dos presentes a celebracion de ludotecas na
parroquia do Viso.

Alberto Coufiago Castellano pregunta como esta o0 proxecto da apertura e
asfaltado do Camifio do Valdravon; que se lle recorde o Concelleiro de Obras
publicas o tema do camifio do monte da Nogueira, asi como recordar o tema do
asfaltado dos 100 metros do camifio cércano a sUa casa. Tamén avisa da
necesidade arranxar un bache xurdido no Camifio do Casal do Viso.

Maria José Acevedo Santoro recorda da grande distancia que xorde nos fins
semana coas farmacias de garda, e onde se debe solicitar para que cambien a
distribucion e o nro. farmacias de garda.

José Bernardo Crespo Abal di que a través de AER xa se solicitou do colexio
de farmacéuticos cambios neste sentido, pero contestando negativamente.

O Presidente recorda que o proximo consello parroquial celebrarase a finais de
Xufio aproximadamente e comprometese a responder por correo electrénico, si
eles queren, a calquera dos temas tratados na sesion de hoxe antes da
celebracion do mesmo.

O Presidente tamén informa que o Alcalde foi a Madrid a falar coa ministra de
Fomento en relacion as variantes da A59, entre outros temas.

E, non habendo mais asuntos que tratar, pola Presidencia levantouse a sesion,
sendo as vinte e ddas horas e cincuenta e cinco minutos da data fixada no
encabezamento, en proba de todo o que se estende a presente ACTA, da que,
como Secretario do Consello, DOU FE.

